
				এই পাতাটির মুদ্রণ সংশোধন করা প্রয়োজন। 
"3Ne:R স্বামীজীর বাণী ও রচনা
তাকেও একখানা প্রস্তাব পাঠিয়ে দিও—আর একখানা পত্র লিখে তোমাদের তরফ থেকে তাকে ধন্যবাদ দিও। সংঘবদ্ধ হয়ে কাজ করবার ভাবটা আমাদের চরিত্রে একেবারে নাই, এটা যাতে আসে—তার চেষ্টা করতে হবে । এটি করবার রহস্য হচ্ছে ঈর্ষার অভাব। সর্বদাই তোমার ভ্রাতার মতে মত দিতে এপ্রস্তুত থাকতে হবে – সর্বদাই যাতে মিলে মিশে শাস্তভাবে কাজ হয়, তার চেষ্টা করতে হবে । এটাই সংঘবদ্ধ হয়ে কাজ করবার সমগ্র রহস্য ! সাহসের সহিত যুদ্ধ কর । জীবন তো ক্ষণস্থায়ী—একটা মহৎ উদ্দেশ্যে জীবনটা সমর্পণ
কর ।
তুমি নরসিংহ সম্বন্ধে কিছু লেখনি কেন ? সে এক রকম অনশনে দিন কাটাচ্ছে। আমি তাকে কিছু দিয়েছিলাম, তারপর সে কোথায় যে চলে গেল, কিছু জানি না ; সে আমায় কিছু লেখে না। অক্ষয় ভাল ছেলে, আমি তাকে খুব ভালবাসি। থিওসফিস্টদের সঙ্গে বিবাদ করবার আবশ্বক নেই। আমি যা কিছু লিখি, তাদের কাছে গিয়ে সব ব’লে না । আহাম্মক ! থিওসফিন্টরা আগে এসে আমাদের পথ পরিষ্কার ক’রে দিয়েছে— জান তো ? জজ হচ্ছেন হিন্দু আর কর্নেল অলকট বৌদ্ধ। জজ এখানকার একজন খুব উপযুক্ত ব্যক্তি। এখন হিন্দু থিওসফিস্টগণকে বলো, যেন জজকে সমর্থন করে। এমন কি, যদি তোমরা তাকে সমধর্মাবলম্বী ব’লে সম্বোধন ক’রে এবং তিনি আমেরিকায় হিন্দুধর্মপ্রচারের জন্য যে পরিশ্রম করেছেন, সেজন্য ধন্যবাদ দিয়ে এক পত্র লিখতে পারো, তাতে র্তার বুকটা দশ হাত-হয়ে উঠবে। আমরা কোন সম্প্রদায়ে যোগ দেবো না, কিন্তু সকল সম্প্রদায়ের প্রতি সহানুভূতি প্রকাশ ক’রব ও সকলের সঙ্গে মিলেমিশে কাজ করব ।
এটা স্মরণ রেখো যে, আমি এখন ক্রমাগত ঘুরে বেড়াচ্ছি, স্বতরাং ‘৫৪১ ডিয়ারবর্ন এভিনিউ, চিকাগো’ হচ্ছে আমার কেন্দ্র। সর্বদা ঐ ঠিকানাতেই পত্র দেবে, আর ভারতে যা কিছু হচ্ছে—সব খুটিনাটি আমাকে জানাবে আর কাগজে অামাদের সম্বন্ধে যা কিছু বার হচ্ছে, তার একটা টুকরো পর্যন্ত পাঠাতে ভুলো না । আমি জি. জি-র কাছ থেকে একখানি সুন্দর পত্র পেয়েছি। প্রভু এই বীরহাদয় ও আদর্শচরিত্র বালকদের আশীৰ্বাদ
১ ইনি খিওসফিক্যাল সোসাইটির আমেরিকা-বিভাগের অধ্যক্ষ ছিলেন।

